
ABSTRAK 

Kumpulan Minat Khas telah lama ditubuhkan oleh Fakulti Teknologi dan Sains Maklumat 

untuk mendedahkan pelajar kepada teknologi yang canggih pada zaman kini berkaitan dengan 

komputer. Perjumpaan ini akan dianjurkan pada setiap minggu pada hari Jumaat. Masalah 

utama adalah para pelajar dan ahli kumpulan Kumpulan Minat Khas tidak dimaklumkan 

mengenai perjumpaan tersebut. Dengan adanya laman web ini, pelajar tidak akan terlepas 

pandang kerana laman web ini mendedahkan setiap aktiviti ataupun perjumpaan yang akan 

datang. Pengguna akan dapat melihat maklumat penting mengenai sesi perjumpaan seperti 

lokasi perjumpaan, tarikh, masa, dan sebagainya. Pengguna yang telah dilantik oleh pensyarah 

boleh membuat sesi perjumpaan pada masa akan datang. Aplikasi ini adalah sebuah sistem web 

yang dibangunkan dengan Laravel kerangka yang mengandungi Bahasa penggaturcaraan 

seperti PHP, HTML, CSS dan JavaScript serta penggunaan MySQL bagi pangkalan data. 

Perisian yang digunakan untuk membangunkan sistem laman web ini adalah menggunakan 

Laragon dan Visual Studio Code. Kesimpulannya, laman web ini dianggap boleh menjadi lebih 

baik dan menjadi titik arah sebuah pembangunan yang moden dalam menganjurkan dan 

pengurusan perjumpaan dengan sistematik. 

 

1. PENGENALAN 

 

Projek ini adalah sistem pengurusan berasaskan laman web yang dibuat untuk memberi 

kemudahan kepada ahli Kumpulan Minat Khas untuk mengurus dan memberitahu mereka 

mengenai perjumpaan yang akan datang atau sesi latihan. Ini akan mengelakkan pelajar 

terlepas perjumpaan tersebut dan ia akan membantu pelajar lebih peka dengan perjumpaan 

tersebut. Sistem ini juga dapat membantu pihak penganjur untuk membuat perjumpaan dengan 

lebih awal untuk memberi maklumat tentang perjumpaan tersebut.  

 Laman web dalam talian ini akan memberitahu dan memberi maklumat kepada anggota 

Kumpulan Minat Khas yang mendaftar untuk sesi perjumpaan yang akan datang. Tempat, masa 

dan lebih banyak maklumat mengenai perjumpaan yang akan diberikan oleh laman web ini. 

Dengan cara ini, kami akan memastikan semua ahli bersedia dan diberitahu untuk sesi 

perjumpaan yang akan datang dengan lebih awal untuk mengelak kekeliruan tentang tarikh dan 

masa perjumpaan tersebut. Pengguna juga boleh melihat sesi perjumpaan yang telah dilakukan 

sebelum ini di laman web tersebut. 

 

2. PENYATAAN MASALAH 

 

Pelajar tidak mendapat maklumat yang baik untuk sesi perjumpaan yang akan datang. Ini 

kerana pelajar terlalu sibuk dengan subjek yang lain dan tidak focus kepada perjumpaan 

tersebut. Pelajar hanya mendapat maklumat tersebut daripada komunikasi aplikasi whatsapp 

dan jika pelajar tersebut tiada masa untuk membuka telefon bimbit, pelajar tersebut mungkin 

akan terlepas pandang kerana ada banyak kerja yang mereka perlukan untuk siapkan. Oleh itu, 

pelajar tersebut akan lupa atau tidak tahu di mana dan bila perjumpaan tersebut diadakan kerana 

terlalu banyak mesej daripada kumpulan whatsapp dan mereka perlu mencari maklumat 

tersebut di kumpulan whatsapp tersebut.  

 Pelajar juga tidak bersedia untuk sesi perjumpaan tersebut kerana kurang berjumpa 

dengan ahli masing-masing. Ini akan membuat pelajar tersebut kurang gemar untuk hadir ke 

sesi perjumpaan atas sebab tiada kawan untuk menemani mereka. Ada juga pelajar yang tidak 

mahu hadir ke sesi perjumpaan kerana gelisah tentang akan jawatan yang akan dilantik oleh 

pensyarah. 

 

3. OBJEKTIF KAJIAN 

 

Objektif kajian ini adalah untuk membangunkan satu Sistem Pengurusan Perjumpaan bagi ahli-

ahli dan pensyarah daripada Kumpulan Minat Khas. Sistem ini boleh memberi akses kepada 

pengguna yang terdiri daripada ahli-ahli, Ahli Jawatankuasa dan Pensyarah sahaja. Sistem ini 

juga boleh menguruskan keterangan perjumpaan dan boleh memilih tarikh perjumpaan yang 

sesuai mengikut Kumpulan Minat Khas masing-masing. Oleh itu, sistem ini menyediakan 

maklumat tentang perjumpaan dalam bentuk papan muka di halaman utama sistem tersebut. 

Ini bertujuan untuk pelajar boleh melihat segala perjumpaan yang telah dibuat oleh Kumpulan 

Minat Khas masing-masing. 

 

 

 

 

4. METOD KAJIAN 

Ada pelbagai metodologi atau penemuan dari bidang ini terutama dihasilkan ke dalam jurnal 

agar orang lain dapat mengambil keuntungan dan bertambah baik sebagai kajian yang akan 

datang. Kaedah prototaip digunakan untuk mencapai objektik projek tersebut. Terdapat juga 

perincian mengenai metodologi berdasarkan System Development Life Cycle(SDLC).  

 Metodologi adalah senarai prinsip atau peraturan praktik yang disusun dalam jenis 

sistem khusus ini. Ia diguanakn untuk membimbing penguna untuk kaedah atau prosedur 

tertentu yang diperlukan untuk memperoleh, mentafsirkan, atau menyelesaikan masalah yang 

berbeza dalam ruang lingkup disiplin tertentu. Metodologi adalah satu set amalan dan berbeza 

dengan algoritma dan formula. Sayas menggunakan prototaip model untuk membangunkan 

projek ini. 

 

4.1 Fasa Perancangan 

Fasa ini melibatkan proses mengenal pasti keperluan sistem untuk dibangunkan 

nanti.Mengenal pasti hanya keperluan sistem asas untuk membina prototaip awal. Proses 

penentuan dapat dilakukan secara formal dan memakan masa yang panjang. 

 

4.2 Fasa Analisis 

Fasa ini Perkembangan prototaip awal iaitu menggunakan Bahasa HTML yang sederhana, alat, 

atau smartDraw, dan pereka membuat model asas. Oleh itu, objektif tersebut adalah untuk 

memastikan kos rendah, kesederhanaan dan kemudahan penggunaan. 

 

4.3 Fasa Reka Bentuk 

Fasa ini adalah fasa yang penting dalam keseluruhan projek. Menguji dan menyemak semula 

sistem tersebut. Penganalisis menunjukkan model tersebut kepada pengguna dan memberi 

mereka menguji sistem tersebut.  

Sementara pengguna menggunakan sistem tersebut, pengguna diminta untuk memberi 

maklum balas mengenai sistem dan mengesyorkan beberapa perubahan untuk memperbaiki 

sistem tersebut. Proses berulang secara berterusan sehingga keperluan pengguna dipenuhi oleh 

pengguna. 

4.4 Fasa Pengujian 

Mendapat persetujuan daripada pengguna. Akhir sekali, penganalisis mendapat persetujuan 

pengguna secara rasmi terhadap sistem ini. Saya menggunakan model prototaip ini kerana 

mendapatkan persetujuan mengenai apa yang ada di dalam skop dan di luar skop. Untuk 

menguji teori dan idea mengenai susun atur dan struktur pada laman web tersebut. Untuk 

mengumpulkan maklum balas daripada pengguna melaui ujian kebolehgunaan. Oleh itu, sistem 

ini boleh menggambarkan apa yang diperlukan dengan cepat, tepat dan mudah. 

 

5. HASIL KAJIAN 

 

Bahagian ini menjelaskan hasil daripada proses pembangunan sistem pengurusan perjumpaan 

Kumpulan Minat Khas. Penerangan tentang reka bentuk dan kod di dalam sistem tersebut. Di 

dalam projek sistem ini, perisian Laragon digunakan untuk membuat persiapan sistem laman 

web tersebut. Pangkalan data dan terminal boleh digunakan untuk memudahkan pengguna 

membina laman web dengan mudah menggunakan perisian Laragon. Terdapat pelbagai 

kegunaan persisian Laragon iaitu boleh melihat projek yang telah dibangunkan di halaman 

utama perisian tersebut, menggunakan fungsi Terminal untuk penggunanan alat dan baris 

perintah seperti Command Prompt, PowerShell dan Windows Subsistem untuk Linux. 

  

 

Rajah 1 Antara Muka Laragon 

 Rajah 1 di atas menunjukkan antara muka Laragon perisian yang digunakan untuk 

membuat sistem berdasarkan aplikasi web. Untuk memulakan perisian Laragon tersebut, 

penguna hanya klik butang “Start All” dan ia akan memulakan Apache dan MySQL. Apache 

bermaksud perisian pelayan web yang paling banyak digunakan manakala MySQL pula adalah 

perkhidmatan pangkalan data yang dikendalikan sepenuhnya untuk menggunakan aplikasi asli 

cloud. 

 

 

Rajah 2 Terminal Dalam Laragon 

 

 Rajah 2 memaparkan terminal yang digunakan untuk pembinaan sistem aplikasi web. 

Dengan menggunakan terminal ini, ia boleh digunakan untuk membuat perintah yang 

dihasilkan oleh Laravel Framework. Ini akan memudahkan pengguna apabila hendak membuat 

jadual di dalam pangkalan data, tetapkan nama aplikasi tersebut, menjalankan pemindahan 

pangkalan data dan sebagainya. Artisan adalah antara arahan yang disertakan dengan Laravel 

dan memberikan jumlah perintah yang berguna untuk membantu semasa membina aplikasi 

web. 

Penggunaan penyunting kod yang saya gunakan adalah Visual Studio Code. 

 Saya  memilih perisian tersebut adalah untuk pengekodan yang serius dan sering 

 mendapat manfaat daripada alat dengan pemahaman kod yang lebih banyak 

 daripada sekumpulan  teks. Visual Studio Code merangkumi sokongan yang dibina 

 dalam untuk penyelesaian kod IntelliSense, pemahaman dan navigasi kod yang 

 semantik. Program tersebut juga adalah percuma dan boleh digunakan oleh 

 programmer yang ingin belajar tentang kod. 

 

 

Rajah 3 Halaman Log Masuk 

 

 Rajah 3 adalah halaman log masuk yang dipaparkan oleh sistem aplikasi web yang telah 

dibina oleh saya. Pengguna boleh mengisi butiran yang sedia ada dan klik pada butang login 

tersebut. Jika pengguna belum mendaftar, pengguna boleh pergi ke penjuru atas kanan untuk 

pendaftaran dan sistem akan membawa pengguna kepada halaman pendaftaran.  

Rajah 4 Kod Fungsi Log Masuk 

 

 Rajah 4 menerangkan bahawa jika pengguna tidak memasukkan emel yang 

 betul, sistem akan memberi paparan “Please include @ in the email address” pada kod 

 barisan 20 sehingga 24. Jika pengguna pula tidak memasukkan kata laluan pada ruang 

 tersebut, sistem akan memaparkan “Please fill out this field” pada kod barisan 34 

 sehingga 38. Jika tiada maklumat tentang pengguna tersebut, sistem akan 

 memaparkan  “These credentials do not match our records” kepada pengguna. 

 

 

Rajah 5 Halaman Pendaftaran 

Rajah 5 merupakan halaman pendaftaran kepada pengguna yang baharu dan ingin 

menggunakan sistem tersebut. Pengguna boleh mengisi butiran maklumat yang telah 

disediakan oleh sistem dan apabila selesai, pengguna boleh klik pada butang register untuk 

menggunakan sistem. Jika ada persamaan dalam nombor matrik atau emel, sistem akan 

memaparkan mesej kepada pengguna bahawa butiran tersebut sudah ada di dalam sistem. Ini 

untuk mengelakkan data yang sama ada di dalam sistem tersebut. 

 

 

Rajah 6 Kod Fungsi Pendaftaran 

Rajah 6 menjelaskan bahawa apabila pengguna menggunakan nombor matriks yang 

sama, sistem akan memaparkan “The matric no has already been taken.” kepada pengguna. 

Fungsi ini pada kod barisan 32 dan jika pengguna tidak mengisi ruang tersebut, sistem akan 

memaparkan “Please fill out this field”. Pengguna tidak boleh mengisi nombor telefon mereka 

tidak melebihi 11 nombor dan sistem akan  terhadkan sehingga 11 nombor sahaja pada kod 

barisan 46. 

Rajah 7 Halaman Pengurusan Pengguna 

 

 Rajah 7 hanya dipaparkan oleh admin atau pensyarah sahaja dan tidak boleh diakses 

oleh mana-mana pengguna. Ini untuk mengelak pengguna untuk mengubah atau menghapus 

mana-mana pengguna. Di halaman ini, pengguna boleh mengemas kini peranan untuk menjadi 

admin, ajk ataupun pengguna. Admin juga boleh mencari pengguna dengan menggunakan bar 

carian yang disediakan oleh sistem dan boleh mengisi nama ataupun nombor matrik pengguna 

ke dalam ruang tersebut. 

Rajah 8 Kod Fungsi Pengurusan Pengguna 

 

Rajah 8 memaparkan hanya peranan pensyarah sahaja yang boleh lihat halaman melihat 

pengguna. Pensyarah hanya boleh melihat Kumpulan Minat Khas mereka sahaja dan fungsi ini 

terjadi pada kod barisan 93. Setiap data pengguna akan dipaparkan pada halaman pengurusan 

pengguna hanya Kumpulan Minat Khas yang berkaitan dengan pensyarah tersebut sahaja di 

kod barisan 92 sehingga 113. Pensyarah juga boleh mengemas kini peranan setiap pengguna 

Kumpulan Minat Khas yang berkaitan untuk dijadikan sebagai Ahli Jawatankuasa. 

Rajah 9 Halaman Utama 

 

 Rajah 9 memaparkan perjumpaan yang telah dibuat oleh admin ataupun pensyarah. 

Jika perjumpaan tersebut telah tamat, sistem akan memaparkan meeting has expired pada 

halaman perjumpaan. Pengguna juga boleh view pada mana-mana perjumpaan yang 

dipaparkan pada halaman utama tersebut. Halaman ini hanya memaparkan perjumpaan 

mengikut Kumpulan Minat Khas sahaja untuk mengelakkan pelbagai Kumpulan Minat Khas 

yang lain ada di halaman tersebut. 

Rajah 10 Kod Fungsi Halaman Utama 

 

 Rajah 10 menunjukkan bahawa sistem akan memaparkan perjumpaan yang telah dibuat 

oleh pensyarah kepada pengguna mengikut Kumpulan Minat Khas masing-masing. Jika 

perjumpaan tersebut telah tamat, sistem akan memaparkan “Meeting has Expired” dan jika 

tiada perjumpaan, sistem akan memaparkan “There are no meeting current  available. Please 

try again on the next time.” 

 

6. KESIMPULAN 

Projek ini memenuhi keperluan Sistem Pengurusuan Perjumpaan Kumpulan Minat Khas iaitu 

pengguna boleh melihat semua perjumpaan yang telah mereka hadiri dengan sistem ini. Sistem 

web ini dibina khas untuk digunakan oleh pengguna yang berkatain sahaja iaitu pelajar dan 

pensyarah. Sistem ini bertujuan untuk membantu pelajar tentang maklumat yang disampaikan 

oleh pensyarah untuk perjumpaan atau mesyuarat yang telah dibuat oleh mereka.  

 Dengan kata lain, ia juga boleh pensyarah atau ahli jawatankuasa untuk mengemas 

semula perjumpaan tersebut ataupun membatalkan perjumpaan yang telah dibuat di dalam 

sistem tesebut. Selain itu, sistem web ini bukan untuk kegunaan umum dan hanya akan 

digunakan oleh pengguna yang tertentu sahaja iaitu pelajar dan pensyarah.  

